
OLIY TA’LIM MUASSASALARIDA TA’LIM 
SIFATINI YAXSHILASHNING XORIJ TAJRIBASI
Safarov Sh. S. 
Qarshi davlat universiteti, tayanch doktoranti

Annotatsiya: Ushbu maqolada rivojlangan xorijiy mamlakatlar oliy ta’lim muassasalarida boshqaruv tuzilmalari va ularning 
ahamiyati, savodxonlik darajasi hamda boshqaruv strategiyalarining mintaqaviy xususiyatlari haqida ilmiy fikr-mulohazalar 
keltirilgan. Xorijiy tajriba asosida ta’lim sifati va samaradorligini oshirishga xizmat qiladigan omillar tahlil qilingan.

Kalit soʻzlar: oliy ta’lim, oliy ta’lim tuzilmasi, boshqaruv, strategiya, oliy ta’lim muassasalari, ta’lim sifati, xorijiy tajriba.

Abstract: This article discusses management structures and their significance, literacy levels, and regional characteristics 
of management strategies in higher education institutions of developed countries. It analyzes key factors derived from 
international experience that contribute to improving the quality and efficiency of education.

Key words: higher education, higher education structure, management, strategy, universities, quality of education, foreign 
experience.

Аннотация: В данной статье представлены научные мнения о структурах управления и их значении, уровне 
грамотности, а также о региональных особенностях стратегий управления в высших учебных заведениях развитых 
зарубежных стран. Проанализированы факторы, способствующие повышению качества и эффективности 
образования на основе зарубежного опыта.

Ключевые слова: высшее образование, структура высшего образования, управление, стратегия, вузы, качество 
образования, зарубежный опыт.

K I R I S H
O‘zbekistonning ijtimoiy va iqtisodiy taraqqiyotida ta’lim tizimi va unga qaratilayotgan e’tibor muhim ahamiyat 

kasb etadi. Bugungi kunda ta’lim sifatini oshirishda innovatsion ta’lim texnologiyalaridan foydalanish, boshqaruv 
jarayonlarida zamonaviy tamoyil va strategiyalarga asoslanish sohada samaradorlik ko‘rsatkichlarining ortishiga 
olib kelmoqda.

Hukumat tomonidan qabul qilingan qator me’yoriy hujjatlar, xususan, hozirda amal qilayotgan “O‘zbekiston 
– 2030” strategiyasini “Yoshlar va biznesni qo‘llab-quvvatlash yili” doirasida amalga oshirishga qaratilgan davlat 
dasturida 2024-yilga mo‘ljallangan amaliy tadbirlar rejasida oliy ta’lim bilan qamrovni kengaytirish hamda oliy 
ma’lumotli mutaxassislar tayyorlash sifatini oshirish 7-maqsad sifatida belgilangan.

Mazkur yondashuv asosida ilmiy salohiyati yuqori bo‘lgan kadrlar tayyorlash orqali jamiyatda jahon ta’lim 
standartlariga moslashish, yuqori iqtisodiy o‘sish sur’atlarini ta’minlash hamda barqaror iqtisodiy taraqqiyot 
sharoitida oliy ta’lim muassasalarida talabalarning bilim darajasini yuksaltirish yo‘nalishlari ustuvor vazifa etib 
belgilanmoqda.

So‘nggi yillarda oliy ta’lim muassasalarida zamonaviy ta’lim texnologiyalarini joriy etishda rivojlangan xorijiy 
davlatlarning ilg‘or tajribalari keng qo‘llanilmoqda. Bu borada mamlakatimizda ta’limga bo‘lgan talab, mavjud 
ijtimoiy va iqtisodiy imkoniyatlar yetarli darajada ekani e’tiborga molikdir.

M A V Z U G A  O I D  A D A B I Y O T L A R  T A H L I L I
Bugungi kunda ta’lim tizimi, jumladan oliy ta’lim muassasalarida sifatli ta’lim berish masalalari ko‘plab 

xorijiy olimlar tomonidan chuqur o‘rganilgan. Xususan, Sh.V. Tagirova, E.S. Konovalova, A.A. Egorov,  
M.A. Suxomlinova va E.Yu. Shibanova kabi tadqiqotchilarning ilmiy ishlarida ta’lim sohasini boshqarish va 
axborot bazalarini takomillashtirishga alohida e’tibor qaratilgan.

Mazkur yo‘nalishda O‘zbekistonda oliy ta’limda samarali boshqaruv tizimini shakllantirish, iqtisodiy 
rivojlanishni ta’minlash hamda tuzilmaviy-tarkibiy o‘zgarishlarni chuqur tahlil qilish borasida iqtisodchi 
olimlar A.O. Ochilov, Sh.Dj. Ergashxo‘jayeva, J. Xamraqulov, X.U. Umarova, A. Mahmudov, F.U. Nazarova,  
E. Abdusattorov va boshqa tadqiqotchilarning ilmiy izlanishlari alohida o‘rin tutadi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz 405

YA S H I L  I Q T I S O D I Y O T  VA  TA R A Q Q I Y O T2025-yil, aprel. № 3.
navbatdan tashqari son. 

T A D Q I Q O T  M E T O D O L O G I YA S I
Mavzuga doir ilmiy-tadqiqot ishlarini amalga oshirishda kuzatuv, solishtirma tahlil, suhbat, shuningdek, 

anketa so‘rovlari kabi empirik tadqiqot usullaridan foydalanildi.
Tahlil va natijalar
Mamlakatimizda oliy ta’lim tizimini zamonaviy texnologiyalar asosida raqamlashtirish bo‘yicha bir qator 

xorijiy tajribalardan samarali foydalanilmoqda. O‘zbekistonda oliy o‘quv yurtlaridan keyingi ta’lim 3 yilgacha 
bo‘lib, doktorantura hamda mustaqil izlanuvchilik shaklida tashkil etilishi belgilangan.

Bu borada Yaponiya, AQSh, Germaniya, Xitoy, Janubiy Koreya va Fransiya tajribalarini misol tariqasida 
keltirish maqsadga muvofiqdir. Mazkur mamlakatlarda oliy ta’limga bo‘lgan e’tibor, talabalar bilimini o‘zlashtirish 
darajasi, nazariya va amaliyot o‘rtasidagi integratsiyaning mavjudligi ta’lim sifatiga bevosita ijobiy ta’sir 
ko‘rsatmoqda.

Xususan, dars jarayonlarida innovatsion texnologiyalarning ilg‘or shakllari joriy etilishi ta’lim sifati, iqtisodiy 
samaradorlik hamda ijtimoiy natijalarning yuksalishiga xizmat qilmoqda. Ushbu mamlakatlarda oliy ta’limdagi 
boshqaruv strukturalarining mukammalligi yuqori ilmiy salohiyatga ega kadrlar tayyorlanishida muhim omil 
sifatida e’tirof etiladi (1-jadval).

1-jadval. Rivojlangan xorijiy mamlakatlarda oliy ta’lim muassasalarining tashkiliy-iqtisodiy mexanizmlari.

Davlatlar nomi Savodxon-lik 
darajasi

Oliy ta’lim beruvchi 
muassasa shakli

Oliy ta’limni qoʻllab-
quvvatlovchi huquqiy-
iqtisodiy mexanizmlar

1 oʻringa toʻgʻri 
keladigan 

raqobatchilar soni, 
nafar

AQSh 99 % Kollej, universitet Morilla qonuni 150-170

Germaniya 90 % Universitet, institut, 
akademiya

“Oʻqish uchun moliyaviy 
yordam koʻrsatish 
toʻgʻrisida”gi Federal qonun

100-130

Xitoy 75 % Universitet, kollej va oliy 
kasbiy maktab

Oliy ta’lim sohasida oʻzaro 
hamkorligi toʻgʻrisidagi Pekin 
deklarasiyasi

300-400 

Yaponiya 99 % Universitet va 
nouniversitet “Ta’lim haqida”gi Qonun 80-120

Janubiy Koreya 95 % Yuqori maktab, kollej va 
universitet

Talabalar uchun “Fond 
grantlari” 70-80

Fransiya 99 % Oliy maktab “Savari” qonuni 85-100

Jadvaldagi ma’lumotlarga asosan, AQShda oliy ta’lim tizimi kollej va universitetlarda Morilla qonuniga 
asosan ta’lim tizimiga begʻaraz davlat koʻmagi berib boriladi. 2019-yilda olib borilgan tadqiqotlarga koʻra 
savodlilik darajasi – 99 % boʻlib, oliy ta’lim muassasalarida oʻqish istagini bildirgan talabgorlar oʻrtasidagi 
raqobat yuqori, ya’ni bir oʻringa oʻrtacha 150-170 nafar talabgor toʻgʻri keladi. Oliy ta’lim sohasida oʻqish davri 
toʻrt yilni tashkil etib, bakalavr darajasi beriladi. E’tiborli jihati shuki, alohida akkreditasiyadan oʻtgan OTM va 
fakultetlar tibbiyot va huquq fanlari doktori darajasini beradilar, ular uchun maxsus, kuchaytirilgan tayyorgarlik 
talab qilinadi. Iqtisodiyot fanlari uchun esa, 3 yil va undan koʻproq vaqt davomida ilmiy tadqiqot olib borish talab 
etilib, fan doktori darajasi beriladi. 

Xususan, Germaniyada ta’lim bosqichlari 4 yil, pedagogika sohasida esa, 3 yil boʻlib, qoʻshimcha vaqt amaliyot 
uchun, ya’ni 18 oy hamda imtihon topshirish uchun sarflanadi. Germaniyada oliy oʻquv yurtlari turlarining koʻpligi 
va boshqaruv tizimining muntazam yangilanib borishi bilan farqlanadi. Xususan, Germaniyada oliy ta’lim tizimi 
universitetlar va institutlar, maxsus oliy oʻquv yurtlari, boshqaruv va san’at oliy maktablari, akademiyalar tizimini 
qamrab oladi. Bu davlatda ta’lim tizimini boshqarish strategiyasi mukammalligi sababli boshqa mamlakatlarning 
oliy ta’lim muassasalarida ham tadbiq etiladi. Shu jihatdan ham Germaniyada savodxonlik darajasi 90 foizni 
tashkil etib, “Oʻqish uchun moliyaviy yordam koʻrsatish toʻgʻrisida”gi Federal qonunga asosan davlat tomonidan 
iqtisodiy mexanizmlar ishlab chiqilgan. Oliy maktab esa, oʻz-oʻzini boshqarish huquqiga ega boʻlib, boshqaruv 
vakolati bir necha yilga saylangan Prezident boshqaradi. Boshqaruv strukturasida vazifalar aniq taqsimlab 
berilgan bir necha guruhlarning ishtirokida bosqichma-bosqich prinsipiga asosan amal qilinadi. Uning tarkibiy 
qismini professor-oʻqituvchilar, ilmiy xodimlar va boshqa xodimlar tashkil etadi. Tashkiliy tuzilmada talabalarning 
oʻqish jarayoni erkin tashkil etilgan, bunda koʻp sonli oʻquv bosqichlari bilan bir qatorda oʻquv rejalari taklif 
etiladi. Oʻqishga hech qanday haq toʻlanmaydi, agar talaba yoki ularning ota-onalari oziq-ovqat xarajatlarini 
koʻtara olmasa, “Oʻqish uchun moliyaviy yordam koʻrsatish toʻgʻrisida”gi Federal qonunga koʻra, ular moliyaviy 

koʻmak oladilar. Bu yordamning 50 foiz qismi ularning stipendiyasiga qoʻshib berilsa, qolgan qismi esa, qarz 
tariqasida taqdim etiladi.

Xitoy xalq respublikasi oliy ta’lim tizimi tarkibiga universitet, kollej va oliy kasbiy maktablar kiritilib, boshqaruv 
strategiyasi jihatidan bir necha ierarxik kategoriyalarga boʻlinadi. Jumdalan, maktab bitiruv imtixonlarida 
olingan ballarga koʻra bitiruvchilar oliy oʻquv yurtlarining yuqori yoki quyi toifalariga nomzod boʻla oladilar. Xitoy 
universitetlariga qabul qilish jarayoni qat’iy raqobat sharoitida oʻtkazilib, ba’zi universitetlarda bitta oʻringa 200-
300 kishi toʻgʻri keladi. Xitoyda, boshqa Gʻarb davlatlaridagi kabi uch bosqichli standart tayyorlov bosqichi 
mavjud, ya’ni bakalavriat – oʻqish muddati 4-5 yil, magistratura – oʻqish muddati 2-3 yil, doktorantura esa, oʻqish 
muddati 2-3 yil, sohalarga qarab ba’zan 4 yil vaqt davomida aspirantlar uchun ta’limning ikki bosqichi, ya’ni 
aspirantura va doktoranturada oʻqish imkoniyati mavjud. XXRda savodxonlik darajasining nisbatan pastroq, 
ya’ni 75 foiz ekanligiga sabab, aholining ayrim guruhlari haligacha ierogliflardan foydalanadi.

Janubiy Koreyada oliy oʻquv yurtidan keyin magistratura va doktoranturada tahsil olish mumkin. Janubiy 
Koreya oliy ta’lim tizimi bakalavriat, magistratura va doktorantura bosqichlarida olib boriladi. Oʻqish muddati 
bakalavriatda 4 yilni tashkil etib, talabalar umumiy hisobda 140-150 kredit soat nazariy ta’lim oladilar. 
Magistraturada 2-3 yil davomida oʻz bilimlarini mustahkamlab, yakunida dissertasiya yoqlaydilar. Doktoranturada 
esa, oʻqish muddati sohalariga qarab 3 yoki 4 yil hisoblanadi. Oʻqish yakunida ogʻzaki yoki sohaviy maxsus 
imtihon topshirib, doktorlik dissertasiyasi himoya qilinadi. 

Yaponiya ta’lim tizimida oliy ta’lim boshqaruvi universitet va nouniversitet shaklida olib boriladi. Ushbu 
davlatda oliy ta’lim tizimi oʻz ichiga ta’lim muassasalarining quyidagi toʻrt turini qamrab oladi (1-rasm).

1-rasm. Yaponiyada oliy ta’lim muassasalarining turlari.

Birinchi guruhga toʻliq siklda ta’lim olayotgan talabalar 4 yil va tezlashgan sikldagi esa 2 yil tahsil oladigan 
universitetlar kirsa, ikkinchi guruh kasb-hunar kollejlari shaklida boʻladi va ular ma’lum bir kasbga yoʻnaltirilgan 
holda oʻqitilib, bitiruvchilar ishlab chiqarish yoki xizmat koʻrsatish sohasida faoliyat yuritadi. Texnologik 
institutlar esa, maxsus tayyorgarlik maktablari hisoblanadi. Toʻrtinchi guruh oliy ta’lim muasasalari diplom 
olgandan keyingi ta’lim maktablari deb yuritiladi va magistratura ta’lim turiga tenglashtiriladi. Yaponiyada 
nouniversitetlar mohiyatiga koʻra ikkinchi darajali ta’lim muassasalari boʻlib, ularning boshqaruv tuzilmalari oliy 
ta’lim funksiyasidan ham koʻra koʻproq ijtimoiy yoʻnalishga moslashganligi bilan e’tiborlidir. Soʻnggi yillarda ular 
huquqiy nuqtai nazaridan toʻlaqonli oliy ta’lim muassasasi hisoblansada, amalda kadr tayyorlash va diplomining 
nufuzi boʻyicha oliy maktablarga mos kelmaydi. “Savari” qonuni asosida moliyalanadigan ta’lim tizimi Fransiyada 
mavjud boʻlib, oliy ta’lim oʻrta ta’limni tugatganlik toʻgʻrisidagi bakalavr diplomini, ya’ni “Baccalaureat” olgandan 
soʻng amalga oshirilishi belgilangan. Ushbu davlatda savodxonlik darajasi 2020-yillarda 99 foizni tashkil etgan 
boʻlib, bir oʻringa 80-100 talabgor toʻgʻri keladi.

X U L O S A  V A  T A K L I F L A R
Rivojlangan davlatlarning oliy ta’lim tizimi, strukturasi va boshqaruv strategiyalarini oʻrganish jarayonida 

shunday xulosaga keldikki, Janubiy Koreya ta’lim tizimi Oʻzbekistonning ta’lim tizimi, bosqichlariga mos 
ekanligini koʻrish mumkin. Fikrimizcha, bugungi kunda oliy ta’limda sifat koʻrsatkichlarini yanada yaxshilash 
uchun uzluksiz ta’lim tizimini yanada takomillashtirish, nazariya va amaliyot oʻrtasidagi mukammal integrasiyani 
olib borish lozim. Qolaversa, zamonaviy innovasion texnologiyalardan foydalanish darajasining ortishi ham 
malakali va raqobatbardosh kadrlarning qamrov darajasining ortishiga sabab boʻladi.

Foydalanilgan adabiyotlar roʻyxati
1.	 Oʻzbekiston Respublikasi Prezidentining 21-fevral 2024-yildagi PF-37-son “Oʻzbekiston – 2030” strategiyasini “Yoshlar 

va biznesni qoʻllab-quvvatlash yili”da amalga oshirishga oid davlat dasturi toʻgʻrisida”gi Farmoni
2.	 Z.Davronova, N.Xalillaeva Fransiya oliy ta’lim tizimini takomillashtirish yoʻllari. 11.06.2023 https://zenodo.org/

records/8025099 
3.	 A.Otaxonov Xitoy xalq Respublikasida oliy ta’lim tizimini rivojlantirish istiqbollari. Ta’lim konsepsiyalari tarixi. 7-11 betlar.
4.	 https://old.tiiame.uz/uz/article/09-07-20-1

